პროექტი
საქართველოს მთავრობის
განკარგულება №

2018 წლის                                                           ქ. თბილისი


სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ზოგიერთი თანამშრომლის შრომის ანაზღაურების წესის დადგენის შესახებ’’ საქართველოს მთავრობის 2018 წლის 28 მარტის N676 განკარგულებაში ცვლილების შეტანის თაობაზე


მუხლი 1. „ნორმატიული  აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ,,სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ზოგიერთი თანამშრომლის შრომის ანაზღაურების წესის დადგენის შესახებ’’ საქართველოს მთავრობის 2018 წლის 28 მარტის N676 განკარგულებაში შეტანილ იქნეს ცვლილება და განკარგულების N1 (სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის დასაქმებული პერსონალის ნუსხა, (შრომის ანაზღაურება შედგება ფიქსირებული და გამომუშვებული შრომის ანაზღაურების კომპონენტებისაგან)) და N2 (გამომუშავებული შრომის ანაზღაურების გაცემის პროცენტული მაჩვენებელი) დანართები ჩამოყალიბდეს თანდართული რედაქციით.

          მუხლი 2 . განკარგულება ძალაშია ხელმოწერისთანავე.

სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ზოგიერთი თანამშრომლის შრომის ანაზღაურების წესის დადგენის შესახებ’’ საქართველოს მთავრობის 2018 წლის 28 მარტის N676 განკარგულებაში ცვლილების შეტანის თაობაზე“

  საქართველოს მთავრობის განკარგულების პროექტზე:


1. ინფორმაცია სამართლებრივი აქტის პროექტის შესახებ
განკარგულების პროექტში ცვლილების შეტანა განპირობებულია სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის (შემდგომში - ცენტრი) ზოგიერთი თანამშრომლის შრომის ანაზღაურების წესი შესაბამისობაში მოვიდეს „საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - „ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის“ მიერ მომსახურების გაწევის ვადის, სახეების, საფასურის გადახდის და გადახდილი საფასურის დაბრუნების წესის დამტკიცების შესახებ“ საქართველოს მთავრობის 2015 წლის 14 სექტემბრის №468 დადგენილებასა და ცენტრის საშტატო და სახელფასო ნუსხასთან, რომლის საფუძველზეც ხდება ცენტრის ზოგიერთი თანამშრომლის  განსხვავებული შრომის ანაზღაურების დადგენა. 
კერძოდ: 2015 წლის 14 სექტემბრის N468 დადგენილებაში 2018 წლის 18 მაისს, საქართველოს მთავრობის N238 დადგენილებით შეტანილ იქნა ცვლილება და ამ დადგენილებით დამტკიცებულ N1 დანართში განსაზღვრულ კვლევებს დაემატა  კვლევის კიდევ ერთი სახეობა -  ,,შარდის კულტურალური გამოკვლევა ორსულთათვის''(კვლევის ტარიფი განისაზღვრა -25 ლარით), ამასთანავე N1 დანართი გაიყო ორ ნაწილად დანართი N1 - კვლევები და დანართი N11 - სწავლების კურსი/ტრენინგი. აღნიშნული ცვლილებით დანართი N11 -ით გათვალისწინებულ მიკრობიოლოგიურ კვლევებზე სწავლების კურსი განისაზღვრა/განფასდა, როგორც ქართულ ენაზე მსურველი მსენელებისთვის, ასევე უცხო ენაზე მსურველი მსმენელებისთვის და მისი ღირებულება ერთი ქართულენოვანი მსენელისათვის ერთ დღეზე გაიზარდა 30 ლარიდან და გახდა  - 45 ლარი, ხოლო უცხოენოვანი ერთი მსმენელისთვის ერთი დღე განისაზღვრა - 120 ლარის ოდენობით. 
გარდა ამისა, 2018 წლის 1 მაისიდან ცენტრის საშტატო განრიგი დამტკიცდა ახლებურად, რაც გულისხმობს იმას, რომ ცნეტრის საშტატო განრიგში აღარ არის ‘’დამხმარე სპეციალისტი’’ -ს საშტატო ერთეული და ასევე ცენტრის ყველა საშტატო ერთეულით გათვალისწინებულ პირთა სახელფასო სარგო გაიზარდა მომდევნო კოეფიციენტით; შესაბამისად, ეს ცვლილებები იწვევს წინამდებარე განკარგულებაში ცვლილებას, ვინაიდან, გამოანგარიშება ზოგიერთი თანამშრომლის განსხვავებული შრომის ანაზღაურების ხდება აღნიშნულის გათვალისწინებით.

2. პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტით გათვალისწინებული ქმედებები არ გამოიწვევს სახელმწიფო ბიუჯეტიდან დამატებითი ხარჯების გაწევას. ნამუშევარი საათებიდან, მომსახურების საფასურის წილიდან გამომდინარე სახელფასო დანამატების ანაზღაურება განხორციელდება ცენტრის საკუთარი შემოსავლებიდან, ანაზღაურების სავარაუდო ოდენობა დამოკიდებულია შესრულებული სამუშაოს შედეგად მიღებულ შემოსავალზე. აღნიშნული შემოსავლების გაცემა განხორციელდება „საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ მომსახურების გაწევის ვადის, სახეების, საფასურის გადახდის და გადახდილი საფასურის დაბრუნების წესის დამტკიცების შესახებ“ საქართველოს მთავრობის  2015 წლის 14 სექტემბრის N468 დადგენილების საფუძველზე მიღებული შემოსავლებიდან.
 
3. პროექტის მოსალოდნელი შედეგები
პროექტის მიღებით ცენტრი სამართლებრივად გამართულად გააგრძელებს მაღალკვალიფიციური მომსახურების გაწევას, ტრენინგების ჩატარებას ქართველ და უცხოელ მსმენელებზე და შესაბამისი თანამშრომლების შრომის ანაზღაურების დადგენას  და შეფერხების გარეშე, ჩვეულ რეჟიმში განაგრძობს მუშაობას.  

4. პროექტის განხორციელების ვადები
პროექტის მოქმედება არ არის დაკავშირებული რაიმე კონკრეტულ ვადასთან.

5. პროექტის ავტორი და წარმდგენი
პროექტის ავტორია - საქართველოს  შრომის, ჯანმრთელობისა და სოციალური დაცვის სამინისტროს სფეროში მოქმედი საჯარო სამართლის იურიდიული პირი - სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი.
განკარგულების წარმდგენია - საქართველოს  შრომის, ჯანმრთელობისა და სოციალური დაცვის სამინისტრო.




